
Vishnuproktam Shiva Stotram

વિષ્ણુપ્રોક્તં શિવસ્તોત્રમ્

વિષ્ણુરુવાચ ।
કૃત્વાપિ  સુમહત્પાપં યસ્ત્વાં સ્મરતિ માનવઃ ।
આધારં જગતામીશ તસ્ય પાપં વિલીયતે॥ ૩૪॥
યથા તમો ન તિષ્ઠેત સન્નિધાવંશુમાલિનઃ ।
તથૈવ તવ યો ભક્તઃ પાપં તસ્ય વ્રજેત્ક્ષયમ્॥ ૩૫॥
યશ્ચિન્તયતિ પુણ્યાત્મા તવ પાદામ્બુજદ્વયમ્ ।
બ્રહ્મહત્યાકૃતમપિ પાપં તસ્ય વ્રજેત્ક્ષયમ્॥ ૩૬॥
તવ નામાનુરક્તા વાગ્યસ્ય પુંસો જગત્પતે ।
અપ્યદ્રિકૂટતુલિતં નૈનસ્તમનુબાધતે॥ ૩૭॥
પરમાત્મન્પરન્ધામ સ્વેચ્છાભિધૃતવિગ્રહ ।
કુતૂહલં તવેશેદં કૃપણાધીનતેશ્વર॥ ૩૮॥
અદ્ય ધન્યોઽસ્મિ દેવેશ યત્ર પશ્યન્તિ યોગિનઃ ।
પશ્યામિ તં જગન્મૂર્ત્તિં  પરમેશ્વરમવ્યયમ્॥ ૩૯॥
અદ્ય મે પરમો લાભસ્ત્વદ્ય મે મઙ્ગલં  પરમ્ ।
તં દૃષ્ટ્વામૃતતૃપ્તસ્ય તૃણં સ્વર્ગાપવર્ગકમ્॥ ૯.૪૦॥
ઇત્થં વદતિ ગોવિન્દે વિમલા પદ્મયા તયા ।
મનોરથવતી નામ ભિક્ષા પાત્રે સમર્પિતા  ॥ ૪૧॥
ભિક્ષાટનાય દેવોઽપિ નિરગાત્પરયા મુદા ।
અન્યત્રાપિ મહાદેવો ભૈરવશ્ચાત્તવિગ્રહઃ॥ ૪૨॥
દૃષ્ટ્વાનુયાયિનીં  તાન્તુ સમાહૂય જનાર્દનઃ ।
સમ્પ્રાર્થયદ્બ્રહ્મહત્યાં વિમુઞ્ચ ત્વં ત્રિશૂલિનમ્॥ ૪૩॥
ઇતિ શિવપુરાણે શતરુદ્રસંહિતાયાં નવમાધ્યયાન્તર્ગતં

વિષ્ણુપ્રોક્તં શિવસ્તોત્રમ્

વિષ્ણુકૃતં શિવસ્તોત્રં સમાપ્તમ્ ।
શિવપુરાણ । શતરુદ્રસંહિતા । અધ્યાય ૯/૩૪-૪૦॥

